
Bizkaiko Foru Aldundiko ahaldun nagusi estimatua.

Euskara, Kultura eta Kiroleko foru diputatu estimatua, Ondarearen Europako Jardunaldien
koordinatzaile nagusi estimatua.

Jaun-andre estimatuak; kide, lagun eta ondarezale estimatuak.

Euskal Herriak kultura-oroimen sakona eta etorkizun-seneko energia ditu, eta ohore handia da
niretzat zuekin gaur hemen egotea mugarri berezi bat ospatzen; hots, Ondarearen Europako
Jardunaldien 25. urteurrena.

Europako Kontseiluaren partez, agur eta eskerrik asko gonbidapenagatik. Ospakizun hau
urteurren bat baino gehiago da, adierazpen indartsu bat ere bada; hots: kultura-ondarea,
komunitateen eta zaleen eskuetan jartzen denean, demokrazia-, ilusio- eta berrikuntza-iturria izan
daiteke.

Europako Kontseiluaren eta Europar Batasunaren arteko programa bat dira Ondarearen
Europako Jardunaldiak, eta herritarrak haien kultura-ondarera hurbiltzeko sortu ziren, behatzaile
ez ezik, parte-hartzaile ere izan daitezen. Badakigu hemen, Bizkaian, ikuspegi hori gauzatu ez ezik,
areagotu ere egin dela.

Bizkaiaren ikuspuntuak Kultura-ondareak gizartearentzako duen balioari buruzko Faroko
Konbentzioa islatzen du bete-betean. Europako Kontseiluak 2005ean onartu zuen Faroko
Konbentzioa. Ondarea bestela ikustera animatzen gaitu; hau da, ez iraganeko erlikia estatiko gisa,
gizartearentzako baliabide partekatu eta bizidun gisa baizik. Bizkaian, printzipio hori ez da
teorikoa; aitzitik, eguneroko jarduna da.

Ondarea pertsonal, ukigarri, lagunkoi eta demokratikoa da, parte hartzeko jarduerei esker.
Besteak beste, hauei esker: ondare berdeko ibilaldiak, lehengoratze ekologikoko tailerrak eta
ahozko historiari buruzko proiektuak. Ez dira ekitaldi soilak: elkarrizketarako tresnak, inklusiorako
bitartekoak eta nortasun-adierazpenak dira.



Azken urteetan, zenbait gairi esker, ondarearen ingurumen-alderdia eta zuen kultura bizirik
mantentzen duten tradizio ukiezinak (musika, dantza, narrazioa eta artisautza tradizionala)
esploratu ahal izan ditu Bizkaiak. Hona aipatu gaiak: ondare jasangarria, ondare biziduna, bideak,
sareak eta loturak.

Aurtengo gaia arkitektura-ondarea: iraganerako leihoak, etorkizunerako ateak da. Asmoa da
tokiek belaunaldiak, ideiak eta komunitateak lotzeko duten ahalmena islatzea (Bizkaiko
arkitektura: direla baserri zaharrak, direla ikono garaikideak), eta iragana ohoratzen duen eta, aldi
berean, etorkizunari ausardiaz itxura ematen dion herriaren historia kontatzen dui.

Hain zuzen ere, ikuspegi nabarmena erakutsi du Bizkaiak lehengoa eta berria bateratzen. Ez dago,
beharbada, Guggenheim museoa bezain adibide ikonikoagorik: erreferentzia-puntu kultural
garaikide horrek hiria eraldatzea ekarri zuen eta, hari esker, Bilbo eta Bilboaldea kultura-
erresilientziaren ikur global bilakatu ziren. Arkitektura modernoaren eta artearen abangoardian
dago, baina gaur goraipatzen ari garen balio berbera du oinarri: kultura, komunitatea ahalduntzea
eta garapen jasangarria lortzeko.

Guggenheimen museoa arkitektura-arrakasta da, baina baita gizarte-arrakasta ere. Gogorarazten
digu ondarea ez dela babes-kontua soilik, aukera-kontua ere badela.

Bizkaia eta bizkaitarrak konprometituta daude kultura-berrikuntzarekin, parte-hartze
demokratikoarekin eta ingurumen-kontzientziarekin; hori horrela izanik, eredugarriak dira
Ondarearen Europako Jardunaldietarako ez ezik, baita Europan zehar ondareak bultzatutako
leheneratzerako.

Tokiko agintariei, antolatzaileei, boluntarioei, kultura-langileei, hezitzaileei eta, batez ere, Bizkaiko
komunitateari esker egin ahal izan da 25 urteko ibilbide hau. Europako Kontseiluaren partez,
zorionak.

lzugarrizko lorpena egin duzue. Zorionak. Espero dut zuen ahaleginek Europa inspiratzen
jarraitzea, bai gure ondarea babesteko moduan, bai ondarea etorkizun inklusibo, jasangarri eta
demokratikoagoa eraikitzeko erabiltzeko moduan.

Eskerrik asko. Muchas gracias. Thank you.



